
БАЯНАУЫЛ МЕМЛЕКЕТТІК ҰЛТТЫҚ ТАБИҒИ САЯБАҒЫНДА
ЭКОТУРИЗМДІ ДАМЫТУДЫҢ ҚАЖЕТТІЛІГІ

Жакупов А.А.
Туризм саласы экономиканы дамыту көздерінің бірі болып саналады.

Қазақстан Республикасында туризмді дамыту үшін барлық қажетті мәдени,
тарихи, географиялық және климаттық жағдайлар жеткілікті. Тәуелсіздік алған
соң мәдени және тарихи құндылықтарды жаңартуға бағытталған бұл саланы
дамытуға алғышарттар жасалды. Сонымен қатар бұл өз кезегінде көліктік,
инфрақұрылымдық, сауда орындары, денсаулық сақтау қызметтерін жетілдіруді
қажет етеді. Осыған байланысты Қазақстан Республикасының Үкіметі өзінің
дамудың ұзақ мерзімді бағдарламасында туризмді экономиканың маңызды
салаларының бірі деп жарияланды.

Отандық және шетелдік ақпарат көздерінде экологиялық туризмге әр түрлі
анықтама беріледі: «жасыл туризм», «техникаландырылмаған туризм»,
«бейімделген туризм» [1]

Әрине, «экологиялық туризм» ұғымы жер шарының адам аяғы баспаған, әрі
пайдаланылмаған жерлерімен саяхат жасауды ғана білдірмейді. Қазіргі уақытта
бұл үғым кең ауқымды қамтиды. Ол экологиялық туризмнің басты мақсатымен
анықталады: табиғатпен бірігу, оның түпкілікті маңызын ұғыну және қорғау
қажеттілігін түсіну. Сонымен қатар оның көркемдік, экзотикалық, қайталанбас
табиғат құбылыстары мен объектілер арасындағы тығыз байланысты білдіретін,
адамның ғылыми аймақтанушылық қажеттіліктерін қанағаттандыруын білдіруге
болатын айта кеткен жөн.

Елді мекендерді көгаландыру бағдарламасы бойынша: қала, елді
мекендердің көгаландыру аймағының экологиялық картасын жасау, көгаландыру
аймағының агро-экологиялық ландшафтық ерешеліктерін алдын-ала анықтау;
елді мекен, қала іші-сыртындағы кішігірім орман-тоғайды қалпына келтіруді
жоспарлау және оның мерзімін белгілеу, ірі қала елді мекендердегі
ғимараттарды, құрылыстар салуды экологияландыру және жергілікті жердің
табиғи-тарихи ерекшеліктерін ескеру, елді мекендерді көгаландыруды
«экологиялық соқпақ» моделі арқылы жүзеге асыру керек. Туризм индустриясын
дамытуда экологиялық соқпақ басты міндет атқаратыны ескерілуге тиіс.

«Экологиялық соқпақ» дегеніміз - табиғат қорғау ісінде экологиялық білім
мен тәрбие беруге, оны көпшілік арасында насихаттауға бағытталған, әрі
экологиялық ақпаратқа толы, ұйымдасқан және белгіленген маршрут немесе
демалыс орны. Экологиялық соқпақта оқу экологиялық білім мен тәрбие беру
процесін үйрету ғана емес, жасөспірімдердің еркін түрде ақпаратты қабылдау,
табиғи ортада жүріс-тұрыс ережесін сақтау мақсатын көздейді. Табиғат
соқпағында экологиялық білім беру және тәрбие беру мәселелері шешілуімен
қатар, олардың дұрыс ұйымдастырылуы табиғатты қорғау шараларына
жәрдемдесуі. [2].



Экологиялық соқпақты құру төрт міндетті шешуге бағытталады:
экологиялық білім беру; экологиялық тәрбие беру; демалысқа келушілердің
демалысын ұйымдастыру; в) экологиялық соқпақ маңындағы табиғатты қорғау.

В.П. Чижов ұсынған экологиялық соқпақты ұйымдастыру әдістемесі
табиғатты қорғау іс – әрекетінің жаңа нұсқасы болып саналады. Олар өзара
байланысқан үш мақсатты анықтайды: рекреация, білім және тәрбие беру [3].

Экологиялық соқпаққа келесі негізгі талаптар қойылады: демалысқа
келушілер үшін тартымдылық. Бұл үш құрамдас бөліктен тұрады: табиғат
әсемдігі, оның жекелігі және алуантүрлілігі. Жорық кезінде соқпақтың негізгі
қасиетінің бірі табиғат көрінісі екенін ескеру қажет. Осыған қоса әрбір соқпақ
басқаларынан тек табиғи ерекшелігімен ғана емес, сондай-ақ безендірілуіменде
айшықталуы шарт: мысалы, жорықтың әртүрлі түрлері, көпірлері, тұрақты
нұсқаушылары, айшықты белгілері. Ақпараттық мазмұн – адамдардың
танымдылық мұқтаждықтарын қанағаттандырады. Бұл жол көрсетуші – гидттің
міндеті, әрбір жеке соқпақ, плакат, кітапша және соқпақтың жоспары туралы
ақпарат беріп отырады. Ұқсас ландшафтардың қатары бірегей нысандармен
баламалануы керек. Кітапшалар экологиялық соқпақтың сипаттамасы мен
«антропогенді» фактормен табиғи қасиетін байланыстырудан тұрады. Мұнда
сонымен бірге, өлкенің тарихы мен аңызын және т.б.қосуға болады.

Ұлттық саябақтардың аумағында экотуризмді дамыту қосымша табыстың
көзі бола алады. Табыстың көзі әртүрлі болуы мүмкін: туризм саласына қажетті
жер телімдерін жалға алу, саябаққа кірудің қосымша бағасын жасау және
фирмалардан бөлек жазғы уақытта келушілер арасында атпен серуендеу жорығы
мен су жорығын ұйымдастыруды жоспарлауға болады [4].

Баянауыл мемлекеттік ұлттық табиғи саябағы – Павлодар облысының
оңтүстік-шығысында (Баянауыл ауданында) Екібастұз қаласынан 100 шақырым
жерде Орталық Қазақстандағы ұсақ шоқылардың шетінде орналасқан.
Қазақстанның ерекше қорғалатын табиғи аумақтарының қатарына кіреді. Саябақ
1985 жылы құрылып, Қазақстанның бірінші ұлттық саябағы болып табылды.
Баянауыл тау сілемінің табиғи өсімдік әлемі мен жануарлар әлемін сақтау және
қалпына келтіру қажеттілігі саябақтың құрылуына негіз болды.Саябақтың жалпы
аумағы 68 453 га. құрайды.

Саябақтың аумағы Қазақтың ұсақ шоқылары шегінде орналасқан, ол
жоғарғы палеозой кезеңінің өзінде ірі таулы мекен ретінде қалыптасып,
құрлықтық құлдыраудың ұзақ тарихын басынан кешірді, сондықтан қазіргі
уақытта шағын биіктіктері бар (теңіз деңгейінен 400-ден 1027 м-ге дейін
жоғары). Баянауылдың ең жоғары нүктесі (1027 м) — Ақбет тауы. Саябақтың
аумағында үш ірі тұщы көл - Сабындыкөл, Жасыбай және Торайғыр көлдері
орналасқан. Олардан басқа шағын көлдер көп, кейбіреуі құрғақшылық кездерде
тартылып қалады. Ең ірісі - Сабындыкөл, оның жағасында Баянауыл кенті
орналасқан.

Саябаққка келетін туристердің ағымын жоғарылату мақсатында және
мамандар бейнесін көтеру үшін, туризим бөлімінде жұмыс атқаратын
жұмысшылармен 18 туристік жорық жасалынды. 2006 жылы қаражат көздерінің
жетіспеушілігінен тек 6 бағыт бойынша жорық жүзеге асты. Туристердің



физиологиялық мүмкіндіктері мен жорықтың ұзақтылығына байланысты жаяу,
ат жорығы, велосипедпен көлік (автобус) жорықтары жүзеге асырылды [5].

Негізгі аспекттерді қамтитын этолонды жорықтар ұсынылады: «Соқпақтың
тарихы бойынша». Жорықтың бағыты: турбаза – Жасыбай көлі, Писаница
жартасы – турбаза. Жорықтың негізгі нысандары: Жасыбай көлі, Писаница
жартасы. Тоқтау және аялдау орны: Писаница жартасы. Жорықтың ұзақтылығы -
3 км. Уақыт ұзақтылығы – 3 сағат.

«Оқу жорығы». Жорықтың бағыты: турбаза – С. Торайғыров атындағы
ПМУ Баянтау – Баянауыл ауылы - Ақбет тауы – Жасыбай көлі – ескі өткел –
Баянауыл ауылы – турбаза. Жорықтың негізгі нысандары: Сабындыкөл көлі,
Баянауыл ауылының көрікті жерлері, Ақбет тауы, Жасыбай көлі, Жасыбай батыр
мазары. Тоқтау және аялдау орны: Баянауыл ауылы, Ақбет тауының етегі,
Жасыбай көлі. Жорықтың ұзақтылығы –60-70 км. Уақыт ұзақтылығы – 1 күн
(жолдағы аялдамаларды қоса).

«Тау соқпақтары бойынша». Жорықтың бағыты: турбаза – Ақбет, Торайғыр
көлі– турбаза. Жорықтың негізгі нысандары: Қырғыш шатқалы, Ақбет тауы,
Торайғыр көлі, С.Торайғыровтың мазары.  Тоқтау және аялдау орны: Қырғыш
шатқалы, Торайғыр көлі. Жорықтың ұзақтылығы - 25 км. Уақыт ұзақтылығы –
10 сағат.

«Қоңыр әулие үңгірінің құпиясы». Жорықтың бағыты: турбаза – Саймантас
жары - турбаза. Жорықтың негізгі нысандары: Саймантас жары, Қоңырәулие
үңгірі. Тоқтау және аялдау орны: Саймантас жары, Қоңырәулие үңгірі.
Жорықтың ұзақтылығы - 45 км. Уақыт ұзақтылығы – 6-8 сағат.

«Сабындыкөл көлі - С.Торайғыровтың мазары». Жорықтың бағыты:
Сабындыкөл көлі - С.Торайғыровтың мазары. Жорықтың негізгі нысандары:
Сабындыкөл көлі, Жасыбай көлі, Найзатас жары, Кемпіртас жары, Айманбұлақ
бұлағы, Торайғыр көлі, С.Торайғыровтың мазары. Тоқтау және аялдау орны:
Кемпіртас жары, Торайғыр көлі. Жорықтың ұзақтылығы - 70 км. Уақыт
ұзақтылығы – 8-10 сағат.

«Жасыбай көлі – Жасыбай батыр мазары». Жорықтың бағыты: Жасыбай
көлі – Жасыбай батыр мазары. Жорықтың негізгі нысандары:Жасыбай көлі –
Жасыбай батыр мазары. Тоқтау және аялдау орны: Жасыбай көлі. Жорықтың
ұзақтылығы - 6 км. Уақыт ұзақтылығы – 4 сағат.

«Жасыбай көлі – Көгершін жартасы». Жорықтың бағыты: Жасыбай көлі –
Көгершін жартасы. Жорықтың негізгі нысандары:Жасыбай көлі, Найзатас
жартасы, Кемпіртас жартасы, Көгершін жартасы. Тоқтау және аялдау орны:
Кемпіртас жартасы, Көгершін жартасы. Жорықтың ұзақтылығы - 10 км. Уақыт
ұзақтылығы – 1 күн (жолдағы аялдамаларды қоса).

«Ғажайып тастар мекені». Жорықтың бағыты: турбаза – Найзатас жартасы –
Кемпіртас жартасы – турбаза. Жорықтың негізгі нысандары:Найзатас жартасы,
Кемпіртас жартасы, Көгершін жартасы, әсем жартастар, Айманбұлақ бұлағы,
Торайғыр көлі, С.Торайғыровтың мазары. Тоқтау және аялдау орны: Кемпіртас
жартасы, Торайғыр көлі. Жорықтың ұзақтылығы - 50 км. Уақыт ұзақтылығы – 8
сағат.

«Жасыбай көлі». Топ Жасыбай көліндегі рекреациялық зонада
қалыптасады. Қатысатындардың саны -15-20 адам. Жорық шығыс алаң,



Жасыбай мазары, Баянауыл ауылы (оның ішінде Қ.И.Сатбаев мұражайына
барады)  арқылы өтіп, ары қарай Жасыбай көліне апаратын Серпантин және
Ботаникалық соқпақ жолымен жалғасады.

«Жасыбай көлі – Сабындыкөл көлі». Топ Жасыбай көліндегі рекреациялық
зонада қалыптасады. Қатысатындардың саны -15-20 адам. Ары қарай шығысқа
бет бұрып Сабындыкөл көлінің оң жақ жағалауына өтіп, көлге құятын Балықты
кілт бұлағына шығады.

«Құлақ аңғары». Топ Жасыбай көліндегі рекреациялық зонада қалыптасады.
Қатысатындардың саны -15-20 адам. Ең қысқа жорықтардың бірі, бірақ қызықты
әсерлерге толы жорық. Жорық Аңғар жаңғырығынан Мыстан шатқалына дейін
өтеді.

«Жасыбай көлі – Қарағанды шатқалы». Топ Жасыбай көліндегі
рекреациялық зонада қалыптасады. Қатысатындардың саны -15-20 адам. Жорық
Аңғар жаңғырығы арқылы Мыстан және Қарағанды шатқалына дейін, ол жерде
ерекше әсем алаң орналасқан.

Ақбет тауы. Бұл ең күрделі жорықтардың бірі, себебі осы жорықтың
мүшелеріне Баян тауының ең биік шыңы Ақбетке шығу көзделген. Топ (15-20
адам) Жасыбай көлі рекреациялық зонасында қалыптасады. Жорық Эхо мекені
арқылы өтеді. Жорықтың мүшелері Ақбет тауына шығып, таідың шыңына
жеткенде Баян тауы мен көлінің әдемі көрінісін тамашалауға болады. Таудан
түскеннен кейін Баянауыл ауылынан Жасыбай көліне дейін жетіп, топтағы
адамдар турбазаға оралады.

Баянауыл тауларында беске жуық ірі үңгірлер орналасқан, осы үңгірлер
арқылы спелеотуризм үшін арнайы жорық ұйымдастыруға болады. Мұндай
жорық Баянауыл мемлекеттік ұлттық табиғи саябағының ірі үңгірлерін қамтуы
мүмкін.

Экологиялық және рекреациялық туризм бойынша іс – шаралар
жоспарлаудың негізгі көрсеткіші ретінде территорияның рекреация
сыйымдылығы болып табылады [6].

Қазіргі кезде саябақтың туристік мақсатта пайдалатын жерінің ауданы
15247,6 га құрайды. Саябақта демалатындардың сандық мөлшері күніне 12400
адамнан аспауы қажет.

Саябақтың аумағында демалыс орындары бүгінгі күні жеткіліксіз. Әрі бұл
демалыс орындары шағын және орташа кәсіпкерлердің иелігінде. Олар қазіргі
экологиялық, әсемдік және табиғатты қорғау талаптарына жауап бермейді.

Қорыта келгенде, экологиялық туризмді дамыту және экотуристік әлеуетті
жоғарлату үшін келесі шараларды қолға алған жөн:

- біріншіден, ұлттық саябақтарға туристердің келуін реттеп шектеу қою;
- екіншіден,экотуризмнің даму үшін қорықтардың ерекше қорғалатын

аймақтарын рационалды пайдалану;
- үшіншіден, ерекше қорғалатын аумақтардағы жорықтардың жоспарлары

мен пайдалану режимі табиғи кешендерді сақтауды қамтамасыз ету және оның
жағдайын бақылауда ұстау;

- төртіншіден, экотуристерді қорғалатын аумақтарға емес, жақын жердегі
ауылды мекендерге орналастыру керек, бұл қорғалатын аумақтың экотуризміне
аз да болса кері әсерін тигізбеуге көмектеседі [7].



Аумақтық рекреациялық әлеуеттінің жоғары болу үшін ұлттық табиғи
парктің практикалық іс шаралары өзара үйлесімді және тиімді орындалуы қажет.
Сонымен қатар, туризмнің экологиялық-танымдық түрлерін тұрақты дамыту
маңызды факторларының бірі болып саналады.

